
    Bahrom Ro‘zimuhammad ruhiyatning majoziy suvratlarini poetik ifoda qiladi. Dunyoning tilsimlari, noayon sezimlarini o‘ziga xos yo‘sinda yechishga, anglashga intiladi.


    O‘ylaymizki, adabiyotimizga kirib kelayotgan iste’dodli shoirning ilk kitobi kitobxonlarimiz muhabbatiga sazovor bo‘ladi.


    


    

  


  
    SEN KO‘ZGU BO‘L


    


    Sen tilla bo‘l,


    mis misligini,


    temir temirligin to‘g‘ri tushunsin.


    Sen ko‘zgu bo‘l


    hech kim o‘zining


    o‘zidan kattaroq aksin ko‘rmasin.


    


    


    KETAYOTGAN SAFLAR


    


    Bu lablar kulmoqqa tayyor hamisha —


    ishon: sabr ostidagi oltinni


    nainki oq,


    qora qo‘llar bilan o‘marmoq mumkin.


    Titrama.


    Kuzatib turishibdi


    agar yiqilsak


    uzala tushamiz ming qorachiqqa.


    Agarda ingrasak


    aks-sado berar ikki ming jarlik.


    Titrama,


    titrama...


    


    


    FIKR DOIRASIDAGI FIKR


    


    1


    


    U bir fikr — urchib ko‘paysa

    o‘tmog‘ing shart boshning bahridan.


    Bir so‘zki u telba va daydi

    na yurakda, na tilda yashar.


    Ehtimol daraxtdir, daraxt, suyansang

    ko‘rinadi do‘zax devori.


    


    2


    


    Boshing qotib qolsa — ochiq osmonga

    oppoq bulut kabi kelmasa fikr —

    qaqragan lablarga so‘nggi tomchiday

    maqol borligiga shukr qil, shukr.

    Daho bir daqiqa pinakka ketib

    nasihatdan charchagan paytda

    seni duo kabi asrab qolajak

    maqolni duodek pichirlab aytsang.


    


    3


    


    Hordig‘ingni chiqarmak uchun

    echding kiyim-kechagingni sen,

    ham ismingni — ko‘zing ilnngach.

    Endi isming kifoya qilmas

    seni uyg‘otmoqqa... har qanday turtki

    ism vazifasin o‘tar bemalol.

    Tongda turtar yumshoq bir «salom».

    «Xayr» deraza pardasiga o‘xshar,

    «xayr» — derazaga tortilgan parda.


    


    4


    


    Xullas, o‘tib ketdi eski zamonlar:


    kap-katta erkagu ayollar


    yalang‘och yurguvchi davrlar o‘tdi.


    Esini tanigan har bitta go‘dak


    burkanib oladi jajji libosga.


    Hatto qo‘g‘irchoq,


    qo‘g‘irchoq ham yalang‘och emas.


    Gap fikr haqda.


    Fikrni davrga moslab


    kiyintirishni esdan chiqarmang.


    


    


    PARVOZDAGI QIYOFA


    


    Munaqqid do‘stim Bahodir Sodiq xotirasiga


    


    1


    


    Sen ko‘zsiz qarasang,

    ko‘zoynaksiz tikilsang ajal

    meni bosaverar xavotir.


    


    2


    


    Past ohangda so‘zlar erkaklar,

    ayollar boshida oq ro‘mol —

    xonani sovutar yig‘i tovushi.


    


    3


    


    It hangramas,


    ko‘kka qarab uvlamas eshak —


    tovushim pa.rvozdagi qiyofamdir


    


    4


    


    Tilni saqlar o‘ttizta soqchi,

    soqchilar yeiyraklashgani sayin

    til xonasidan chiqar, uzayar.


    


    5


    


    Derazann chil-chil sindirdi,

    mahbusni ergashtirib ketdi iziga

    chechaklarning. isyonkor hidi.


    


    6


    


    Qafasdan bir qadam hatlamasa,


    qorachiqqa qiyo boqmasa,


    bu o‘rgatilgan xonaki yurak.


    


    7


    


    Zulmat qo‘ynida Oq kema —


    goh qon tusida,


    goh sut tusida chayqalar dengiz.


    


    8


    


    Uchayapti qanotli nina,


    yashil ko‘ylak tikib ber, ninachi


    keyin moviy ko‘ylak.


    


    9


    


    G‘adir-budir Kun tug‘ildi —

    to‘rt ufqida shovqin,

    arrakashlar shovqini.


    


    10


    


    Ne demoqchi yaproq,


    ne demoqchi qora suv,


    o‘ziga tushyapkan hilol haqida. -


    


    11


    


    Qo‘shiqni ushlab ko‘rdilar,

    qo‘shiqni barmoqdan yasalgan

    qafasga qamab qo‘ydilar.


    


    12


    


    Tila tilagingni deb so‘rar

    baqalar bilan birga

    yashaydigan oltin baliq.


    


    13


    


    Bolalar tol novdasidan


    duduk chiqarmoqda tevarak yashil,


    yashildir dudukning ovozi hatto


    


    14


    


    Bu yerda adashib

    aks etib turibdi

    g‘ariblik.


    


    15


    


    Chirildoq


    tovushingni qarz berib tur


    ilma-teshik qilay tunni men.


    


    


    ERTAKDAN SO'NGGI YO‘QOTISH


    


    Zulmatga ko‘milgan bahaybat g‘azna,

    o‘zicha nur sochib turar javohir.

    Unda daydib yurar o‘zicha ba’zan

    birovning adashgan yalqov arvohi.


    


    Zulmat tirilguday u chalsa hushtak,

    qopqoqlar ochilib, chiqib kelar tong.

    Bunda har bitta nur zangori qushdek —

    osmon parchasiga aylanar hatto.


    


    


    TONGGI MANZARA


    


    Iz tushmagan qordek

    quyoshgacha yoyilib ketdi tong,

    daraxt shoxlari bo‘rtib ko‘rinar,

    qush qanoti ko‘milib qolgan —

    yoqut ufqqa tutashadi harir gilam.

    Gilamning ustida

    Undan ham harirroq tuman,

    sovuq yulduzchalar qoldig‘i,

    yulduzchada tillarang hoshiya.

    To‘yib nafas ol

    shaffoflik xira tortguncha,

    (Dum-dumaloq nafas

    yulduz qirrasida titrar).


    


    


    BU TUN SHUNDAY


    


    Tun, tunning ortida


    Unutilsan qora quyosh bor,


    bir qal’a bor qabriston kabi jimjit


    Unda mukka tushib donolar


    qora kitoblarni o‘qir tun bo‘yi;


    nihoyat darvoza oldida

    ikkita soqchi


    qo‘riqlab turishar qal’ani

    tongga o‘xshash oq odamlardan.


    


    


    JARAYON


    


    Qog‘oz gullar gulga aylandi,


    tuvakka yoyilib ketdi oq ildiz;


    vaqti-vaqti bilan


    haykal odam kabi nutq so‘zladi;


    qalbaki tanga. bilan


    qalbaki buyumlarni xarid qildilar;


    o‘g‘rini qaroqchi urdi,


    yiqitdi.


    


    


    KAPALAK KABI


    


    Bir lahzani yulib ol


    o‘tib ketayotgan vaqtdan —


    tilla tusiga qayta bo‘ya uni


    so‘ng esa aks et


    o‘sha lahzaning yaltiroq sirtida


    yonib


    osmondagi qorong‘ilikii


    kesayotgan kapalak kabi.


    


    


    EHTIYOTKOR


    


    Boshni emas,


    telpakni asra toshlardan

    telpaging toshdan bo‘lsin

    ehtiyotkor odam,


    Qo‘lqopni sovuq suvga urma


    qo‘lqoping toshdan bo‘lsin


    ehtiyotkor odam.


    Yen cho‘ntakni,


    chap cho‘ntakni o‘q teshmasin


    kamzuling toshdan bo‘lsin


    ehtiyotkor odam.


    


    


    * * *


    


    Erinchaklik bilan yech telpagingni


    uch kun ichida


    pastdan yuqoriga ko‘tarilsin qo‘l;


    yanada erinchoqlik bilan


    bir kunda bir tugmani yech


    va qishki lash-lushni


    joylamoqqa ketsin yarim kun;


    g‘uncha qanday ochilsa


    shu muhlatda tuga boshla mushtni


    asta-asta


    keyin esa


    yashil toshbaqaga qiyos qil


    kechikayotgan yalqov ko‘klamni.


    


    


    TELBA


    


    Bitta par yulib olar-da, qushdan


    tuproqqa ko‘mar


    so‘ng esa


    qush unib chiqmog‘in kutadi telba


    Bir hovuch urug‘ni


    qush uyasiga tashlab o‘taru


    maysa unmog‘iga ishonar qattiq.


    


    


    BAHORDA


    


    Aprel


    Shundoq uying oldida


    ko‘rasan Amuning loyqa suvini.


    Ko‘milgan tok


    bnr ozdan so‘ng


    xodalarga qo‘l cho‘zib


    boladek yig‘laydi sevinchdan.


    Bog‘dan bir qadam jilging kelmaydi


    iliq bir shamol esarkan,


    shox-shabbalarni teshib o‘sayotgan


    maysalar hidiga aralash shamol...


    Derazaga qo‘ndi ninachi,


    qaldirg‘och eshiklarni qoqdi,


    chumolilar karvoni o‘tadi ingichka so‘qmoqdan,


    suhbatga tortgim keladi bittasini.


    


    


    TURLANISHLAR



    



    1


    


    Berk eshiklar qoshida doim

    kutmoqlikka yetadi sabr.

    Ne mo‘‘jiza yashar xonada

    qizig‘i yo‘q... bizga baribir.

    Eng muhimi taqillasa bas,

    eng muhimi bo‘lsa tutqichi.

    Oyu yillab kutmoqqa shaymiz

    irodani sinamoq uchun.

    Gar ochilsa... ochilmasin u!

    Toki shunday taqillasin boz.

    Mushtni yanchish, peshona yorish —

    shudir maqsad, faqat shu xolos.


    


    2


    


    Ko‘kragingni qoqsang keladi

    juldur kiygan ilhom parisi.

    Bir zamonlar go‘zal bo‘lganu

    endi go‘zallarning qarisi.

    Ajin bosgan peshonasida

    to‘xtab qolar nigohing taqqa.

    Uni haydab yuborib so‘ngra

    alahlaysan oppoq varaqqa...


    


    3


    


    Sen yig‘layver — go‘zal bo‘lasan,

    dard chekaver — husning ortadi.

    Senga yarashmaydi tabassum,

    qiyofangga ogir botadi.

    Qora libosingni yechma hech

    seni bosaversin qora tun.

    Kimdir shunday yig‘lashi lozim

    boshqalarning kulishi uchun.


    


    


    QIYOFALAR O‘TAR


    


    Qiyofalar o‘tar tegramdan

    bari sirli metsor kavi,

    qora uyqu ichida o‘liklar

    xurrak tortib qo‘yar ba’zida.

    Neki tug‘ilgisi kelsa tug‘ilsin,

    mo‘‘jiza kutmanglar bugun, ertaga

    bahaybat bir maxluq qoyaga chiqib

    suyagini tozalar qushning.

    Soat qo‘ng‘irog‘i ilgarigiday

    sekin taraladi bolg‘a zarbida

    chordana qurib may ichar

    yashashdan charchagan jonzodlar.


    Qorong‘ilikni kesar oq shu’la


    yoritar atrofni, jonzodlar esa


    miq etmas, tushini buzgisi kelmas


    erdan sakrab tushib


    boshqa sayyorada


    qayta tug‘ilgisi kelgan telbalarsimon.


    


    


    FOL


    


    Qani, kaftingni cho‘z,


    fol ochib qo‘yay.


    Mana, mayda chiziqlar,


    sen yurishni istagan so‘qmoq,


    (shunaqasi peshonadayam bor)


    ko‘zgu betiga qalqmoqda bari:


    tabassumga o‘xshash,


    ingroqqa o‘xshash narsalar


    to‘lqindek o‘rkach-o‘rkach kelastir.


    Mana, bulbul ovozi


    yashil hoshiyali qirmizi qo‘shiq,


    uning ostida xordiq chiqarmoqdasan...


    


    Siz shoshasiz kelajakni ko‘rmoqqa


    ertak kitobini


    oxirgi varog‘iga


    intilgan bola kabi shoshasiz,


    sayr qilmoq istaysiz olis kunlarga...


    


    Yur, orqamdan


    seni kelajakka boshlab ketayin.


    Mana, tog‘,


    uning ortida


    cho‘qqidan-cho‘qqiga sakrab yashaydi


    zangori va oq kun lahzalari.


    Tog‘ qoraygan choqda


    atrof oqara boshlar,


    shunda ikkala kun ikki ho‘kizdek


    bir-birini suzar, chekkaga tortar,


    bittasi ajralib chiqar-da,


    qoraygani ketar cho‘qqi ortiga.


    Va hech bir tovush


    eshigilmaydngan lahza keladi


    hech kim sezmaydigan lahzani ergashtirib.


    Nariroqda qasr ko‘rinib


    lang ochilar ikki eshigi.


    Shunda xotirjam o‘taver,


    faqat o‘z qabringga qarama


    o‘sha oromgohga kirayotganda.


    


    


    G‘IRA-SHIRALIKDA


    


    Yoqut gullar bosh egib nafis,

    hamon so‘zlar — biyron shiviri

    eshitilmas shabadalikda.

    Vaqt shamoli ko‘ksini yo‘ngach

    ko‘pni ko‘rgan donishmand misol

    xarsangtoshlar g‘o‘ldirar hamon.

    Ko‘k tubida binafsha rangi

    quyuqlashib qora rang bilan

    yulib olar qo‘yoshning tilin.

    G‘ira-shira kun tig‘ida jim

    til so‘raydi mendan tevarak.


    


    


    OY O‘RNIGA


    


    To‘lqinni sogintirar bu fasl.

    Suyuq kulbasida oyning

    uchratmaysan sovuq shu’lani.

    Faqat oy o‘rniga ko‘zingni olar

    yarqiragan baliqlar qabri.


    


    


    AKS HOLDA


    


    Yaxshiyamki shift bor. Aks holda

    ko‘zga yaqin kelmasdi uyqu.

    Yulduz tushmaydimi boshimga

    yomg‘ir kabi harakatda u.

    Uxlagani qo‘yarmidi nur,

    unga ochiq qorachiq kerak.

    Sukunatni hurmat qilmaslik

    sof yuziga sachratmoq xurrak.

    Osmonona hayotdan bizni

    yaxshiyamki ajratadi shift.

    Tushimizda uchib chiqamiv,

    par to‘shakka uzala tushib.


    


    


    SEN UCHAVER


    


    Sen odamsan, haykal emassan,

    haykal adashmaydi hech qachon —

    bor vujudi abadiyatda

    uni chulgab olgan shuhrat-shon.

    Toshga monand tepar yuragi,

    kunlar uning poyida mayda.

    Uning soatida mangulik

    mangulikka aylanar qanta.

    Bir qush uchsa uchishni istab

    xuddi sendek qaramas yo‘lga.

    Cho‘chitolmas hech qanday shuhrat —

    sen uchaver, u uchib bo‘lgan.


    


    


    ISHONCH YO‘QOLAYOTGANDA


    


    Avval ishonilgan,

    e’tiqodga aylangan narsalar

    birdan shubha tug‘dirsa yurakda...

    Bu yo‘l,


    oyoqlarim ostidagi ravon yo‘l


    boshi berk ko‘chalarga kelib tutashsa...


    Hammasi


    nodir buyumlarni sandiqdan olib


    derazadan irg‘itish bilan barobar —


    tosh singari ezar vujudni


    buyumlar jarangidan yaralgan


    yoqimsiz kuy.


    


    


    NOZIM HIKMATGA


    


    Men yuragimga yaxshilik urug‘ini ekdim,


    men hech kimga yomonlikni ravo ko‘rmadim,


    daraxtlarning tili bo‘lsaydi,


    tili bo‘lsaydi toshlarning —


    shunday edi bolalikda xayolim, —


    to‘lqin hayqirib oqayapti,


    nega qirg‘oq kuylamas,


    qo‘shig‘ini berarmi u to‘lqinga?


    Va choparkanman chag‘ir toshli so‘qmoqni ko‘rdim


    ko‘rdim yonmay qolgan mash’alalarni,


    (Hayolimdagiday emasdi ular,


    yo‘llar ravon emasdi xayolimdagiday)


    Nega hamma bir-birin sevmas —


    savollar kemirardi boshimni.


    Shunda


    olisdagi zulmat qa’rida


    birdan

    yonayotgan bahaybat gulxanni ko‘rdim,

    tun minglab gulxanlarda yonib

    tongga aylanayotgan payt edi,

    mash’ala tutgan saflar

    uzoq-uzoqlarga ketib borardi,

    men ham paydo bo‘ldim gulxan qoshida,

    yolqin titraganda


    vujudimdan bir parcha yulib


    tashladim unga


    yana o‘cha boshladi,


    so‘ng yoshligimni shart yulib


    gulxanga yaproqday irg‘itdim —


    yonmadi gulxan;


    barmoqlarim bilan ko‘kragimni ochib


    yoqutdek yuragimni gulxanga tashladim —


    birdan


    barxanlar orqasida maysa ko‘rgandek


    bir umid nish urdi vujudimda,


    gulxan yona boshladi,


    oltinsimon alanga


    va qo‘shig‘im yorug‘ida


    elas-elas ko‘zga chalinardi


    tulporga aylanayotgan binafsharang ufq.


    


    


    TUNGI SARHADLAR


    


    To‘qlikdan yorilay degan xudbinning


    xurragini ko‘katdek ko‘kartirgan tun.


    Intilib-intilib


    qora qismati ila uchrashgan kimsaning


    armoni singari uzun tun.


    Bag‘rida o‘z telbalarini


    dayditib, erkalaydigan,


    o‘zini o‘zidan yashirib


    kimsasiz manzilga eltib qo‘yadigan


    tun.


    Qo‘rqa-pisa qadam tashlashar

    qop-qora sim bilan o‘ralgan tundan

    tashqariga chiqib ketmaslik uchun

    qo‘rqa-pisa qadam tashlashar.


    


    


    EHSON SURAR


    


    Ochiq kaft singari


    bu chehra


    ko‘zlari,


    lablari,


    ovozi bilan


    faqat ehson so‘rar hayotdan.


    


    


    KO‘ZI BO‘LSA...


    


    Agar sen qurt bo‘lsang


    aybdor emassan,


    qurtga ko‘z kerakmas,


    qo‘loqqa ehtiyoj sezmas o‘zida.


    Ko‘zi bo‘lsaydi


    quyoshga ham tushar edi u.


    


    


    QOIDA


    


    To‘yga


    eng yaxshi kiyimlarni kiyib,


    tabassumni


    labga qo‘ndirib bormoqlik lozim.


    Dafn marosimida


    qora kiyib,


    tabassumni uzib


    o‘rniga qayg‘uni ilmoq shart,


    Eng muhimi


    ko‘zlar quruq bo‘lmasin


    bunda ko‘z yosh bilan o‘lchanadi dard.


    


    


    TASHVISH


    


    Tashvish bizni yaxshi ko‘radi,

    sevganidek olma mag‘zin qurt.

    Ergashib yuradi kun bo‘yi

    tunda yana qaytar kunduzga.

    Ilon bo‘lib tosh orasidan

    o‘tib po‘stdsk yechib qo‘ysang-da,

    u salgina o‘ziga kelgach

    tiriladi, izingdan yetar.


    


    


    XARID


    


    Ko‘p narsalarni


    ko‘z yoshlarimizdan tanga yasab


    sotib olamiz.


    Ko‘p narsalar


    bizni-da sotib olar


    ko‘zimizdan tanga yasab:


    


    


    ASL UMRIM


    


    Bu mevani yeb bo‘lmas,


    danagiga yopishib


    sayr qilayapti-ku qurtlar.


    Kun bo‘yi quyosh


    kulrang bulut ichida uxladi


    (soati to‘xtab qolganmi?)


    Kunduz emas bu,


    tun ham emas.


    Mening hayotim-chi?


    Ulkan kitob —


    ba’zi varaqlarga siyoh tegmagan.


    Usha sahifani yulib tashlasak


    ayon bo‘lar bari.


    Mening asl umrim


    kapalak vujudidek bormikan,


    daraxtda


    oydek to‘lishgan


    mevalarga o‘xsharmikan u?


    


    


    RIVOYATLAR


    


    1. Uchishni xayol qilgan qurbaqa

    xususida


    


    Qurbaqaning


    ko‘rshapalakka hasadi keldi:


    ko‘zi ko‘r,


    sichqondek bu madluq


    osmonda uchayapti,


    uning qanotlarini ko‘rayapman oy yorug‘ida.


    Shunday ekan-da dunyo.


    Mana, mening qismatim —


    sakrash,


    sakrash,


    sakrash

    sassiq hovuzchaga sho‘ng‘ish

    va g‘ujg‘on o‘ynovchi chivinlar —

    peshonamga yozilgani shu.

    Ammo, ko‘rshapalak...

    Mana, ko‘m-ko‘k ko‘zlarim,

    mana, yengil vujudim,

    sayrasam ovozim bor.

    Qani endi uchsam...

    U o‘zidan nafratlana boshladi,

    shunda birdan mushtdek boshiga

    bitta xayol kelib qo‘ndi:


    baliqlar ham uchmaydi,


    hatto quruqlikka chiqa olmaslar,


    ilonga-chi, oyoq bitmagan,


    boshi yo‘q chuvalchangning.


    Qurbaqa o‘zini baxtiyor sezdi,


    eski qo‘shig‘ini boshladi yana.


    


    2. Xasis sichqon xususida


    


    Sichqon uyasiga oltin tanga olib kirdi,


    bu gal mushuk emas,


    izidan quvdi bahaybat bir qo‘l.


    Jimjiloq xonasiga tashrif buyurarkan


    tashqariga chiqmadi sichqon,


    chiqmadi xavotirni ko‘rib.


    Shubhasiz, odamning


    yo‘rgakdagy chaqalog‘i ham


    Sichqon uyasiga sig‘a olmaydi —


    buni tushunishadi ular.


    — Sichqon, — dedi odam, —

    bolachalaring raqs tusharmidi

    oltin tanga yorug‘ida,


    meiga ber uni,


    evaziga non beraman bir burda.


    — Yo‘q, — dedi Sichqon, —

    bolalarim ko‘rib qo‘yishsin

    muqaddas buyumni — tish botmaydigan.

    ...Shunday qilib Sichqon


    odamga bermadi oltin tangani.


    


    


    — QANDAY SHARPA?


    


    Daraxt tanasini yo‘ngandek shamol


    sen nuray boshlaysan chap ko‘kragingdan,


    bu suyak qafasdir —


    panjaralari


    chirt-chirt sina boshlar chap burchagidan.


    Neni kutding,


    nega shoshilding,


    seni qiynayotgan qanday sharpa bu?


    Nahotki


    qulab tushmoq uchun o‘sadi daraxt?


    


    


    VOKZALNING KUTISH XONASIDA


    


    Bu yerda yolg‘izlik rutubati bor,


    hech kim churq etmas,


    begonalik pardasini ko‘tarmas hech kim;


    bu yerda, jarlik ustida


    hali qurilmadi ko‘priklar;


    bularning hammasi —


    ko‘rinmas odam,


    qorachig‘i bo‘m-


    bo‘sh.


    


    


    QUYOSH HAMMAMIZNIKI


    


    Quyosh hammamizniki,

    er bunday emas,

    turli-tuman yulduzlar,

    bayroqlar,


    yirtqich qush suratlari ila

    uni parcha-parcha qildilar

    va hanuz bo‘laklab,


    bo‘laklab

    po‘lat taqsimchada iste’mol qilmoqdalar

    Yulduzlar yiriklashib

    bayroqlar cho‘zilgisi kelib qoldi,

    endi yerni but-butun holda


    o‘zinyki qilishni xyhlaganlar

    reja tuzmoqdalar pana-panada...

    Quyosh hammamizniki,

    odamga qanot bitmagan ekan

    u shunday bo‘lib qolaveradi.


    


    


    KO'ZOYNAK TAQIB


    


    Qiyofasi sayoz,


    birovning ko‘zlarini ko‘zoynak kabi


    taqib olgan bu odam


    o‘z tili bilan churq etmas.—


    u gapirayotgan so‘zlar


    o‘zgalar ko‘ksidan tortib olingan.


    Tongga qarab esnpr,


    esnog‘idan yaralgan tutun


    ko‘zlarini achitar.


    Qishda,


    qor aralash muzlab qolgan qizil guldek


    Uning yuragi tuman ichida.


    Qachon bosh o‘sib chiqar


    elkalari orasiga?


    Bilmaydi,


    bilmaydi ko‘zoynak taqib


    yashashdan charchayotgan odam.


    


    


    UMIDSIZLIK


    


    Tungi bedorliklar bilan bemalol

    quyosh shu’lasini qilaman xarid.

    Quyosh... menga zarurmikan u,

    daraxtmidim men yoki gulmidnm,

    g‘ashimga tegadi sariq shu’lasi.


    Yolg‘iz qolsam ko‘ksimdagi cho‘g‘


    lahza sayin kattayib ketar,

    nur tushmaydigan panada

    zax bosib yotibdi o‘sha tosh

    ko‘hna obidaning parchasi kabi...

    Umidimning mingta qo‘lini

    kesib tashlab kun ko‘raman men,

    qaniydi bitta barmog‘i qolmasa, chunki

    sadaqa so‘ramas qo‘li yo‘q odam.


    


    


    UYG‘ONMOQ UCHUN


    


    Ish bitmaydi shivirlash bilan,

    baqirmoqni o‘rganmoq ma’qul,

    xivich yasab achchiq so‘zlardan

    quloqni savala, ruhni savala...

    Jondan to‘yib majbur bo‘lasan

    xo‘roz kabi hurpaymoqqa sen —

    odamlarni uyg‘otmoq uchun

    xo‘roz bo‘lmoq kerak ba’zida.

    Ichkarida kutadi seni —

    stulga parchinlab qo‘yilgan odam,

    ko‘ksingda jimgina uxlab yotadi

    eshikni ochishga yetmagan jur’at.


    


    


    BEGUNOH


    


    Na yaxshilik qildi va na yomonlik,


    qo‘ydek yuvvosh,


    qo‘y og‘zidan bir cho‘p oldi u.


    Yetmish yil tush ko‘rdi,


    etmish yil!


    Buni qahramonlik desa bo‘ladi!


    


    


    ISHONCH QASRI


    


    Ishonch — ulkan qasr, bir g‘ishti ham ko‘chmagan,


    ana, yuqsalmoqda tuman ichida.


    Iillar shamol bo‘lib o‘tadi,


    narsalarni yemiradi Vaqt,


    shamdek so‘nar sevinch,


    shamdek so‘nar armon.


    Ichimda qorong‘ilik,


    qorong‘ilik ichida( qasr.


    Hamma narsa nurab borar,


    nurab borar asta-asta...


    Ichimda qorong‘ilik,


    qorong‘ilik ichida yarqirab


    ko‘rinayotgai qasr.


    


    


    KUTISH


    


    Yalang‘och daraxt ostida


    kampir kutib o‘tiribdi,


    erga egilgan —


    qo‘rqinchli yuzidan uyaladi kampir.


    Ahyon-ahyonda


    bosh ko‘taradi:


    ko‘zlari nursiz,


    bunga parvo qilmas kampir,


    ko‘zga ko‘rinmaydi kutgan narsasi.


    


    


    TUXUM ICHIDAGI TOVUSH


    


    Hammayoq qorong‘i. Ko‘zlarim yumuq,

    bittasi ochilib, yumilar yana.

    Junjikib yotibman, aynigan havo

    beshafqat bo‘g‘adi — kichrayar tanam.


    Yarmisi qayrilgan qanotlarimning,

    yarmisi ilvirar — yopishqoq, suyuq.

    Qani issiq bag‘ir? Yumshoq bir ovoz?

    Atrof diqqinafas. Bu xona sovuq.

    Ne gunoh qilibman dunyoga kelmay

    tovushlar chalinar axir quloqqa —

    onam olib ketar og‘alarimni

    iziga iyartib yiroq-yiroqqa.

    Bir bor oyoqlarim yozilsa edi,

    bir bor u dunyoni ko‘rayin axir.

    Nahotki tovuqlar qafas tug‘arlar,

    nahotki tuxumdan yasalsa qabr?!


    


    


    BIRON-BIR SABABSIZ ZERIKKANODAMNING KUNDALIGIGA YOZGANI


    


    Men bu turmushni rangsiz deb o‘ylayman,


    tusi o‘chgan... demak rangli bo‘lgan bir paytlar,


    maoshga chaqiladigan kun,


    beshikdek tebranib turadigan ro‘zg‘or


    va bizning qiyofadagi qiyofalar


    meni zeriktirib yubordi, zerikdim,


    endi hammasinirtusi o‘chgan deyman.


    Bosh aniq maqsad bilan band,


    oyoqlar tobe o‘sha maqsadlarga,


    qaygaki tashrif buyurar ekansan


    o‘sha maqsad ro‘y ko‘rsatar


    salom-alikdan so‘ng albatta.


    Meni hatto o‘lim zeriktirib yubordi,


    ming yildirki mohiyati bitta uning:


    yumilgan ko‘z qayta ochilmas.


    Tuzatish kiritmak kerak bu qoidaga


    vaqti-vaqti bilan ochilib tursin


    manguga yumilgan qorachiqlar ham.


    Kimki men bilan suhbatlashsa


    og‘zini lapg ochib esnay boshlaydi


    negaki butun suhbat davomida


    churq etmayman — o‘zi gapirsin.


    So‘zlar kam tug‘ilmoqda,


    yon daftarga emas, toshga bitiladigan so‘zlar kam,


    Xilma-xil taqdiru qismatlar,


    oq va qora to‘qnashuvida hosil bo‘ladigan uchqun


    taxta qirindisidan farq qilmas sira.


    Ushlab ko‘rilmagan yulduz qolmadi,


    neki ushlansa bas, baliq singari


    ogzshsh kappa-kappa ochib qovjirab qolar.


    Xuddi baliqlar qurshovida qolaveraman,


    baliqlar qurshovida...


    Hali hech kimning ko‘zi tushmagan yulduz


    aks etmasmikan qorachignmda?


    Shunday xayol surayki


    uni hech kim surmagan bo‘lsin.


    


    


    UCHRASHUV


    


    Biz ming yil avval uchrashgan edik...


    Xayol tortqilardp urugnn


    nur tushmagan knmsasiz joyda.


    Asrlar o‘tadi lahza kaby tez —

    urur yoriladi — sachrab chiqar gul,

    bir dumalab bolakayga aylanar xayol.


    Kel, bugun xayrlashamiz:


    sen — toshga parchinlangan gul,


    men — oqarib yotgan suyakman,


    bugun ajrashaylik nur tushmagan joyda.


    


    


    ORQAGA BURILSA


    


    Qo‘g‘irchoq odam yurib boryapti,


    orqasida ipi bor — bilmaydi,


    qo‘l bor — bahaybat.


    Yurib boryapti qo‘girchoq odam,


    po‘llari ko‘zgudek yarqiroq.


    Biznikidek vujudi bor uning,


    boshi bor,


    xayoli va umidlarn.


    Yurib boryapti qo‘g‘irchoq odam —


    faqat harakatdir hayoti,


    orqaga burilmoq — halokat.


    


    


    SO‘Z


    


    Shundoq til uchida turibdi-ku u,


    nega aytolmayman bu so‘zni?


    Oh, qanday muloyim so‘z,


    qanday yalang‘och!


    Yurakdan til uchiga keldi-da,


    shunday turib qoldi aytilmay.


    Ichiga fikr solinib


    bo‘yni chilvir bilan bog‘lapgan qop...


    Tunda


    shubhalar chizindek tarqab ketadi,


    ko‘zlar uxlab star opg bilan,


    o‘shanda chilvir yechiladi-da


    bexosdan otilib chiqar


    bir og‘iz so‘z.


    


    


    QISHLOQDA


    


    Quyoshsimon o‘simlikning bitta shohchasi

    akslanib turardi ko‘lmak betida.


    Aravaga qo‘shilgan eshak,


    dumiga ilashgandek pildirar kuchuk,


    beda hidi anqib havoda.


    Ufqqa birga singardi ular.


    Daqiqa sayin uzayib,


    uzayib borardi soya shaklida


    tun va tong oralig‘idagi devor.


    


    


    AGAR


    


    O‘sha olamdan qaytmasam

    maktubingni o‘qiy olmasman,

    bitta harfini-da tanimas ko‘zim.


    Qaytmasam o‘sha olamdan

    qulog‘imga hech tovush kirmas,

    hech narsa aks etmas ongimda.


    Bu ohori to‘kilgan yo‘lga


    qadam tashlamog‘im uchun dastavval


    qaytib kelmog‘im shart o‘sha olamdan.


    


    


    VAQTNING ISHI


    


    Vaqtning ishi — o‘tish,


    unga bezakli shippak kiygizmang,


    qadam otishi bir xil abadiy.


    To‘xtab qolgan soat


    vaqtni ushlab qolslmas,


    u faqat aldashi mumkin.


    


    


    TABASSUM KO'YLAGIDA


    


    Kulgili narsalar juda ko‘p,

    nega kulmayapsiz miriqib?

    aytaylik mog‘or bosgan sichqon

    nutq so‘zlasa

    miibarga chiqib.

    Hodisalar bor gar kulsang

    yirtilib ketadi lablaring.

    Birdan huvillagan bo‘shliqni ko‘rsang

    yutoqib ochganda qalblarni.

    Yoki bahor chog‘i osmon-falakda

    turnalar o‘rnnda raqs tushib sarxush

    kelsalar to‘ldirib ko‘k qo‘ynin

    qop-qora qarg‘alar,

    chaqchaygan boyqush.,


    Nega katta bo‘lar boyqushniig ko‘zi,

    hatto sig‘ar unga sichqon — yemishi...

    seskanib ketasan termulsang

    ko‘ksingga botgandek ilonning tishi.

    Turfa hangomalar to‘la dunyoning

    aks etsa ruhingda bitta bo‘lagi

    ba’zan kulging kelar telbadek

    uzilib-uzilib ichaging.

    Ammo, birdaniga yorishgan ko‘ksing

    asta-asta xira tortgan dam,

    payqaysan — bo‘g‘zingda ko‘ndalang turgan

    tabassum ko‘ylakli

    ulkan bir alam.


    


    


    O‘YLAB TOPILGAN DAQIQA



    



    I


    


    Odatdagi kun taslim bo‘lmadi,

    faqat tongni ishg‘ol etdilar,

    tong kuchsiz edi. Bo‘ysundi —


    vaqtni ko‘rsatmadi soat millari.

    Shunda sarosima boshlanib ketdi

    tong desa tong emas, tun desa tun emas,

    kun desa kun emas — g‘alati soniya

    hammani qo‘rqitdi mangulik bo‘lib.

    Harna charchoq yengdi isyonkorlarni

    uzoq davom etmadi harna telbalik.


    


    II


    


    Oddiy daqiqa desam bu xato.

    Tunga o‘xshash tong desam oddiy gap.

    U olma edi deyman,

    zanglab qolaverdi bitta tishlangach.

    Naq ko‘kragingga qadalib

    og‘riqsiz, sharpasiz qatl etguvchi

    sehrli xanjar desam mubolag‘adir.


    


    


    GAP TAGIDA


    


    Bir gapning tagiga yetgan hamono

    boshlanib ketadi qaysar tushkunlik —

    neni mangu desang bari omonat,

    dunyoga ishonsang, dunyo besh kunlik.


    


    


    TOSHDA AKS ETMAGAN GULLAR


    


    Toshda aks etmaslik qaysarlik bo‘lsa,

    toshda aks etmaslik bo‘lsa o‘jarlik.

    Unda farqi yo‘qdir yerning osmondan,

    unda baribirdir cho‘qqi va jarlik.


    


    


    ARCHA BARGLARIDEK YASHIL


    


    Umidlarim sog‘lom o‘ssin deb


    nafas oldim toza havodan,


    qiyoq tilli maysalar,


    qushlar qanotida osmonnyng hidi,


    hansirayotgan bahaybat daraxtlar


    nafasga yo‘g‘rilib ichimga kirdi.


    Va o‘sayapkai umidlarim osha


    bir sado vulqondek otilib chiqdi:


    qanday yaxshi yashash,


    ayniqsa seni hamma tushunsa,


    hamma seni sevsa,


    yuragini yuborsa ko‘ksingga,


    jajji


    qizil va oq qushchalardek


    suhbatlashishsa ular...


    Vujudimni qopladi


    birdan to‘lqinsimon hayqiriq.


    Mening sevgim ^shunday ediki...


    Sevgining ichida yashayman,


    mening sevgim abadiy,


    mening sevgim archa barglaridek


    abadiy yashil.


    


    


    JABRDIYDA


    


    Odamning toshga aylanishi


    oson,


    tamaki tutuni,


    kulrang tuman,


    hech narsa ko‘rinmas uning ortida.


    Bu devor


    uni yulib oldi moviy havodan.


    Hech kim tushunmadi,


    qayrilib qaramadi hech kim.


    Sizga tikilayotgan xarsangtosh

    bir paytlar odam edi,

    unda o‘sayotgan maysalar

    qorachiqda aks etmas endi...


    


    


    UNUTILGAN VAZIFA


    


    Katta-kichik chuvolchanglar

    seni olma qurti kabi

    kemiryapti, zamin.


    Qop-qora odamlarning

    boshi qizarmoqda.

    Ularning nafasidan

    yulduzlar xira tortar.


    Ufqdan bosh ko‘tarayotgan

    oltin sharga

    boshlarini tirab

    qon tusini berdilar...


    Ularning ko‘ksiga yurak joylashni

    unutib qo‘yibsan-ku, ey Qudratli kuch?!


    


    


    HAQIQAT UCHUN


    


    Vujudim zirqirasa-da


    ingramayman,


    tufuraman dardning yuziga.


    Ko‘zlarimga ruxsat bermayman


    yosh to‘kmoqqa,


    ma’yus bo‘lmoqqa,


    sening ostonangga qo‘yaman


    haqiqat


    hech kimga egilmagan boshimni.


    


    


    UNDAY ODAMNI


    


    Yig‘i tovshin yomon ko‘raman,

    go‘yoki g‘am qo‘ngirog‘iday,

    qora qushning qanot soyasi

    boshim uzra yoyilgan kabi

    seskanaman, qo‘rqaman juda.


    


    Kim yuraklar qa’rida yongan,

    jilolangan shu’lani ko‘rmas,

    sevmas qalbning oppoq qirrasin,

    sizsa hamki qonida bahor

    yaproq yozmas, gulga aylanmas.


    


    Kim isyondan yashar panada,

    vujudini qo‘rquvga o‘rab

    bosh ko‘tarmay... unday odamni

    ermak uchun chumoli tepar,

    ko‘zlarini o‘yar kapalak.


    


    


    OVOZGA AYLANGAN XAYOL


    


    Yolg‘iz qush


    sekin sayramoqda yolg‘izligida.

    Kim tinglamoqda bu ovozni,

    odam gapirarmi bir o‘zi qolsa?


    Yolg‘iz qush...


    telba bo‘lib qolgan balki u,


    hech kimni tinglamas,


    o‘z sayrog‘idan sarxushdir o‘zi.


    Bu ovoz


    uni o‘rab olgan xayollaridir.


    


    


    BULBUL


    


    Yaproqlarda sinib oy nuri

    ovozingga mengzab ketadi.

    Bunda kunduz kunduz ortidan

    tunning ko‘prigida o‘tadi.


    


    Ammo sharpa, sharpa yo‘q bunda,

    sukunat ham shu qadar toza.

    Chaqmoq kabi lahzalik dunyo

    asta chiqib kelar ovozdan.


    


    Dard yo‘q senda zarracha, bulbul

    bola ochib tashimaysan xas —

    yolg‘on bo‘lsa bularning bari

    ovozingga nshongim kelmas.


    


    Yolg‘iz o‘zing kuydan yaralding

    va qaytasan bir kun ziyoga.

    Nima bo‘pti mushtdek bitta qush

    bo‘ysunmasa ulkan dunyoga!?


    


    


    QAYTISH


    


    Hamma narsa iziga qaytar.


    Sayyoh yuragiga rang yig‘ib


    boshidan kechirar o‘z xonasida.


    Bulutning bir bo‘lagi


    cho‘qqiga tegib


    erga tushar


    momiq bug‘ shaklida tiklanar yana.


    Hayqirayotgan odamning


    tovushini qo‘yib yubormas havo —


    avval sarg‘ayadi,


    keyin qizargach


    tushunib qoladi bu tovush


    farq qilmas kundalik ovozdan.


    Qoziqqa suykanar bo‘shlovdagi ot,

    afv so‘rab yolvorar isyonkor,

    og‘iz bo‘shlig‘iga qaytar hayqiriq.


    


    


    DARS


    


    Odam hech qachon gulga aylanmasin, dedim tarix kitobini yopayotib. «Odam xuddi gul kabi o‘sdi, xuddi gul kabi o‘z bo‘y-bastini sir saqlab yer bag‘irlab o‘sdi. Uning boshini gul kabi uzib tashlardilar, shundan cho‘chidi u». Bu dumaloq gulni tilla barkashga solib keltirdilar. Hukmdor uni to‘yguncha hidladi va g‘unchalarni shunday yirik gulga aylanishini kuta boshladi.


    


    


    ONIY MULOHAZA


    


    Xuddi dumli kometa kabi bir «fikr» miya qavatlari ichidan «yilt» etib o‘tib ketdi. Hatto shakllanishga ulgurmagan bu «fikr»ni voqealari bir-biri ichiga kirib ketgan tarqoq tushning kattaroq bo‘lagiga o‘xshataman ba’zan. Bu faqat esimda qolgan belgilardan bittasi, xolos. Miyaga cho‘g‘lanib tushib so‘nggi qavatiga yetmay yonib bitgan «fikr». Yaxshiyamki, oz umr ko‘rdi, aks holda she’r ichiga tushib ulg‘ayganida bormi, qo‘shnilarini — katta-kichik oo‘zlarni yoqib yuborib kultepada faqat bitta o‘zi yasharmidi...


    


    


    SEN QO‘RQSANG


    


    Qo‘rqma,


    sen qo‘rqsang


    shayton tarix sahifasiga


    o‘zini «daho» deb yozib qo‘yadi.


    Unut titroqlarni.


    Ne’matlarga to‘la


    hayot dasturxonidan

    qo‘rqmay olgin o‘z ulushingni.

    Baribir adashib Keta olmaysan,

    yovuzlik ko‘ksingga sig‘mas baribir.

    Qachon sichqon mushukka panja o‘qtalg-an,

    qo‘zichoq bo‘rini yeb qo‘ygan qachon?..


    


    


    HAVO TUND


    


    Havo tund —


    g‘ira-shira tun, tun.


    Havoga cho‘zilib yotging keladi,


    shunchalar yumshoq.


    Ertakdagi yo‘ldan qadam tashlarkan


    sukunatni buzma.


    Yomg‘ir yog‘ar ekan — sukunat,


    chaqmoq chaqar ekan — sukunat,


    biz buzmasak bari sukunat,


    Dala chetidagi sap-sariq


    quyoshning uzun jismiga qara,


    asalarilar bilan gaplashadigan quyoshdan


    ruhingni naq yarmi yorishar sekin.


    Havo — tund, tund,


    g‘ira-shira tun, tun.,,


    


    


    BO'YSUNISH


    


    Tavbasiga tayanib o‘rnidan turdi,

    bu yo‘ldan voz kechdi, qaramas hatto.

    Bo‘ronni jimgina kuzatib qo‘ydi —

    shamol qayga essa so‘qmoq shu yoqda.

    Xanjardek qiynadi

    bu yarqiroq yo‘l.


    Endi baribirdir oyoq ostida


    choh bormi, yo so‘qmoq, yo chuqur quduq..


    Endi


    ruxsat qog‘ozisiz nafas olmaydy.


    


    


    OY TO‘LISHGAN TUNDA


    


    Oy to‘lishgan tunda

    bir dona ham so‘z aytmang,

    har qanday fikrdan yirikroq

    oy ostidagi sukunat.


    G‘uncha ochilayotgan lahzada

    baqirmoqni unuting birpas,

    axir, go‘dak kabi nafisdir g‘uncha.

    Yomg‘ir yog‘ar ekan

    ichkisi keladi ruhimning


    yuvilgan, zangori havoni.

    Sukutda termilmoq afzal

    oppoq, shabadali kunlar yuziga.

    Faqat, jimlikkina ko‘prikcha yasar

    yurakka kirayotgan shu’lalar uchun.

    Na-da, qo‘shiq, na-da hayqiriq

    faqat, sukut — ko‘prik.


    


    


    QISH BULBULI


    


    Qish suhbat qurmoqchi edi biz bilan

    ichkariga qo‘ymadik elchisini ham —

    deraza ko‘ziga maktub yozdi u.

    Maktubni o‘qidi tuvakdagi gul.

    Qishni qushlar tashlab ketishdi.

    Uzga yurtlardagi fasllar sari.

    qushlar uchar ekan ikkinchi in ham

    ikkinchi daraxtda paydo bo‘ladi.

    Endi qishning bulbuli qarg‘a.

    Qish haqida kuylar bu bulbul.


    


    


    MOVIY SHARDA YASHASH HUQUQI


    


    Moviy shar,


    qalqib turibdi moviy , shar,


    yuragingdagi eng chiroyli umidni


    ufla uning moviy tuprog‘iga,


    ovozing yam-yashil bo‘lsin.


    Asalarining gul haqidagi fikri,


    qushning osmon ostidagi erkinligi...


    Sening-chi, sening qo‘lingdagi,


    oyog‘ingdagi barmoqlar — zanjir halqalari,


    ovozing qora bo‘lsa zanjir halqalaridir.


    Samoviy fikr,


    iliq ko‘z yoshlar,


    yam-yashil ovozing ila


    moviy sharda yashashga haqlisan.


    


    


    JAHL CHIQQANDA


    


    Asab tomirlari tarang,

    ingichka chaqmoqdek yarqirar

    boshning million asab tomiri.


    Jahlning qora tulporlari


    bostirib keladi sukut ustiga.


    Shundoq bo‘sag‘ada


    bosh changallab yiqiladi mung.


    Qaboq ostidagi bulutlar


    yig‘ila boshlaydi ko‘z qorachig‘iga.


    Yemg‘ir yog‘armikan,


    balki qor yog‘ar,


    qaysi kavakka bekinamiz endi?!


    


    


    GULNING TILI BO‘LSA...


    


    Bir umr kutganim, intilganlarim


    sen bo‘lib qarshimda ochildi bari —


    atrof bo‘shliq, poyonsiz sahro


    men ketib boryapman telba singari.


    Hech kim bosh ko‘tarmas, ipak qurtidek


    hamma yenga olmas o‘z charchog‘ini:


    tussiz hayot ichra ular har kuni


    eb bitirmoqda o‘z yaprog‘ini.


    Oh, bunda o‘zgacha, hayot moviydir,


    havo paxta kabi yumshoq, mo‘‘tadil.


    Sarxush tinglayapman ovozingni men


    bunday so‘zlolmasdi gulda bo‘lsa til.


    Meni boshqacha deb o‘ylama aslo


    men ham tashvishlarga bo‘laman banda.


    Seni farishta deb ayta olmasman


    mehnatkash bu qurtlar bosh ko‘targanda.


    


    


    NAFAS YO‘LLARI


    


    Daraxtlar zulmat qa’ridan

    havo sharchalarin irg‘itar bizga,

    tevarakka yoyilar


    maysalarning yelkalaridan

    zangor-zangor havo tomchisi...

    Tong


    ko‘krak -qafasimni to‘ldirolmas goh,

    chunki ko‘zlarim-la nafas olaman,

    qorachiqlar — nafas yo‘llarim.

    Men ko‘zlardan havo so‘rayman

    daraxtdek gullamak uchun.

    Xarsang ostidagi za’faron maysa

    va yaproqlar zulmat qa’ridan

    odamlarga qarab qichqirar.

    Uzoq-uzoqlarda yangrar bu sado.


    


    


    ODAM BO‘LISH


    


    Qachon odam bo‘lasan, xayolkash, —


    deyishdi menga.


    («Odam» deganda


    balandroq nuqtani ko‘zda tutishgan.)


    Hali erta,


    hali juda erta,


    bu savolni berish uchun esa


    loaqal odam bo‘lish kerak.


    Men xayolimning eng qizig‘ini


    tungi yolg‘izlikka asrab qo‘yaman.


    Men ushalmagan orzular, umidlar


    mog‘or bosib qalashib yotgan


    maydondan o‘tdim —


    ularni tashlandiq qutiga joylab


    eltmoq uchun kimsasiz joyga.


    Puch bo‘lsa-da


    baribir voz kechmayman xayoldan,


    axir, juda shirin-ku xayollar.


    


    


    KO‘RGAZMALI QUROL


    


    Bu o‘q —


    Pushkinning ko‘qsiga tekkan o‘q;


    bu olma —


    Nyutonning boshiga tushgan olma;


    bu ot —


    Yekaterinani tepgan ot;


    tarixiy o‘q,


    tarixiy olma,

    tarixiy ot.


    


    


    XORIJDA


    


    Vatanligi so‘rib tashlangan vatan

    tili tanglayiga yopishgan millat..

    Iltijo qilmoqqa qo‘llari ham .yo‘q

    sadaqa o‘rniga erk-huquq tilab.

    Qo‘shig‘ini sotgan tuprog‘in sotar,

    chaqaga almashar o‘z onasini.

    Xalq esa qo‘zg‘olib... qullik muhriga

    tutib berayotir peshonasini.


    


    


    UCHBURChAK SHE’R


    


    Bu kitobii

    tun bo‘yi

    kemirdi

    sichqon


    


    * * *


    


    So‘zlar hazm


    bo‘lmadi


    ichida.


    Nimadir yaltirar


    paypaslab ko‘r—


    dim


    kaftimga sanchildi


    ignadek


    bitta


    so‘z.


    


    


    ...GA


    


    Mana senga muqaddas kitob

    har bir so‘zni piyozdek archi;

    kurashmakni eplasang kurash

    jarda turib osmonga qarshi.


    


    


    * * *


    


    Idrok ingrog‘idir qo‘rquv —


    derazam oldidan bitta toshbaqa


    yashin tezligida chopib o‘tsa gar


    chayqalib ketadi shabadasidan.


    Ajinalar raqsga tushsa


    xo‘mraysa arvoh


    tushib, sinmoqlikka shay turar


    bu shaffof idish.


    


    


    * * *


    


    Tashrifimni kutmay qo‘ya qol, do‘stim,

    turlanib turaman damo-dam —

    borsam osmondan tushgandek boraman

    men qo‘ziqorin kabi bir odam.


    


    


    * * *


    


    Qaldiroq ovozin eshitmas, ammo

    eshitar bolari gulga qo‘ngan payt

    «tiq» etib taralgan mayda tovushni.

    Payqamas qay yo‘sin ochilar g‘uncha

    ammo ko‘rib qrlar o‘sha bolari

    olib ketayotgan tillarang changni.

    Balki hech narsaning fahmiga yetmas

    shuni biladiki bolari qo‘nsa

    kungaboqar o‘zin quyosh deb bilar,

    quyoshga qo‘nyapman deb o‘ylar ari.


    


    


    * * *


    


    Koshki chiroq bo‘lsa


    va yoki olov


    ichimda miltillab yonayotgan narsa.


    Nafis tuman cho‘ksa


    ichingga, so‘ngra


    peshonangda bo‘rtar


    shubha qorachiqli ko‘z—


    rostdan yonyaptimi


    yoki bu narsa


    bitta bo‘lagimi


    kechagi tushning?


    


    


    * * *


    


    Tosh kabi kuchli, olovdek aqlsiz,


    jiyda guli kabi faslga beparvo;


    go‘dak kabi itoatkor,


    g‘oyat itoatkor,


    hatto o‘z ovozidan o‘zi qo‘rqadi


    cho‘chib tushar o‘z xurragidan.


    


    


    * * *


    


    Ko‘p kuyinma, so‘nib ketmaydi

    ichimizda umid uchquni —

    bizni sevmaganlar fikridan

    qaytmog‘i ham mumkin bir kuni.


    


    Uzoq og‘rib turmas bu yara

    najotkor qo‘l bosajak malham.

    Uzimizni mahkam tutolsak

    o‘tib ketar shamoldek dard ham.


    


    


    * * *


    


    Titrayotgan chang bosgan sukut,

    balki qotib qolgan havodir —

    ketib borayapman ko‘ksimda

    almashinar sog‘inch, xavotir.


    


    Yolg‘izgina soyadan boshqa

    hamroh bo‘lmas bu yo‘lda hech kim.

    Charchamadim, hali bir tongni

    ottirmoqqa yetadi kuchim.


    


    


    * * *


    


    Akvariumda baliqcha bo‘lsa

    qushcha bo‘lsa agar qafasda

    yolg‘iz bo‘lmasdim bu qadar

    uy burchagidan bitta chumoli

    o‘rmalab chiqsa loaqal.


    


    


    * * *


    


    Olamni suv bossa


    qo‘zg‘almasam men


    ta’na toshlarini otmang boshimga


    toki o‘ylab olay


    qanday olam bu


    qimirlashga arzirmi suv ham?


    Qimirlashga arzimasa u


    tizzam yo‘q mening,


    to‘pig‘im ham yo‘q.


    


    


    QORA MUSHUK


    


    Tunda hamma uxlaydigan payt

    chaqaloq yig‘isin o‘g‘irlab asta

    tashqariga chiqib ketar u.

    (Cho‘chib uyg‘onadi bir ayol

    uyqu va bedorlik oralig‘ida

    alla qotib turar aytilmay).

    Tashqarida go‘dak yig‘isi

    qop-qorong‘i bo‘shliq ichida

    battar kuchayadi, battar kuchayar.

    (Cho‘chib uyg‘onadi bir ayol

    uyqu va bedorlik oralig‘ida

    alla qotib turar aytilmay).


    Adashib yuribdi bir yig‘i

    bu tovushni kim o‘g‘irlagan

    qorong‘ida ko‘rib bo‘lmas hech.


    


    


    * * *


    


    Siyohdonga qarab, qog‘ozga qarab,

    ro‘parangda oqarib ketgan devorga

    uzoq to‘xtab qolgan, chang bosgan

    tanaffusga qarab qo‘rqib ketasan

    jasadini ko‘rgan odam singari.


    


    


    * * *


    


    Bayroqqa ilashgan chumoli bo‘lsam

    jangga kirar edim hammadan oldin

    janggohdan sog‘-omon chiqardim, chunki

    o‘qdan kichkinaman tegaman desa,

    sog‘-omon chiqardim biror jangchining

    yarasiga qulab tushmasam agar,

    g‘arq bo‘lib ketmasam agar ko‘z yoshga.


    


    


    * * *


    


    Bu odam buyruqqa ko‘nikkan. «Nafas ol» demasangiz dimiqib qolishi mumkin. Bexavotir yashamog‘i uchun bo‘yniga «yashayver» degan taxtacha osib qo‘ying. Qo‘shiq aytishdan avval unga «eshit» deyishni unutmang. «Ko‘raver» demasangiz ko‘zini lo‘q qilib turaveradi, sho‘rlik. Oldiga taom qo‘yganda buyruqni eslatmaguncha qoshiq ushlamaydi. Uni o‘ldirmoq uchun bir og‘iz so‘z kifoya. Ammo o‘shanda ham u — chalajon murda «tiril» degan buyruqni kutib o‘lolmay yotgan bo‘ladi.


    


    


    * * *


    


    Ba’zida:


    bu qalam


    meniki emas,


    daftarning-da menga daxli yo‘q,


    hatto shu misralarni yozayotgan odam


    men emasman


    oynaga qarasam


    aksim bo‘lib , termilar o‘sha


    notanish odam;


    qaerdaman deyman ichimdan


    butunlay notanish ovozda.


    


    


    * * *


    


    Unutilgan yalanglikda

    yalang‘och daraxtga in qurib

    yolg‘iz yashayotgan qushcha shaklida

    sayragim keladi

    yolg‘izlik haqda.

  

